
Abstract 
Purpose of Student teaching practicum is to get basic ability for teaching skills in the future careers. Since 2005 kindergarten teachers who have professional ability, high methodology, experienced involved into clinical teacher preparing training. Last 3 years clinical teachers have increased. It has big benefits for student teachers who are doing their teaching practice with the cooperation of clinic teachers such as conducting, directing, advising for learning orientation. The result of it, student teachers will be able get interest from their profession and future careers.

Сурган хүмүүжүүлэх дадлага зохион байгуулалт, сурган хүмүүжүүлэх дадлагын төрлүүд, клиник профессор багш, оюутны сурган хүмүүжүүлэх ур чадвар, эв дүй, сурган хүмүүжүүлэх дадлагын үр дүн
[bookmark: bookmark2]Үндэслэл
Багш боловсролын мезо түвшний түншлэл нь багш бэлтгэх сургууль, ерөнхий боловсролын сургууль, цэцэрлэг болон тэдгээрийн удирдлага, багш нарын хамтын ажиллагаагаар илэрхийлэгддэг. Энэ ч утгаараа оюутныг мэргэжилдээ дур сонирхолтой болгох, мэдлэг, чадвар, эв дүй сайтай багш болгон төлөвшүүлэхэд сурган хүмүүжүүлэх дадлагыг клиник профессор багш болон мэргэжлийн багш нарын хамтын удирдлагаар зохион байгуулж явуулж байна.
МУБИС-ийн Сургуулийн өмнөх боловсролын сургуулийн сургалтын төлөвлөгөөнд оюутан суралцаж буй хугацаандаа 2007-2008 оны хичээлийн жилд 12 кредит цагийн дадлагыг 4 удаа хийж гүйцэтгэдэг байсан. Харин 2010-2011 оны хичээлийн жилийн сургалтын төлөвлөгөөнд өөрчлөлт орж 15 кредит цаг бүхий 4 удаагийн сурган хүмүүжүүлэх дадлагыг хийж гүйцэтгэх өөрчлөлтийг оруулсан. Сурган хүмүүжүүлэх дадлагыг зохион байгуулахад Сурган хүмүүжүүлэх ухаан, сэтгэл судлалын тэнхим арга зүйн удирдлагаар хангаж бусад тэнхим, клиник профессор багш болон цэцэрлэгүүдтэй хамтран ажиллаж сурган хүмүүжүүлэх дадлагыг зохион байгуулах түүний менежментийг сайжруулахад сүүлийн 5 жилд түлхүү анхаарч ажиллаж байна. Клиник профессор багш нарын тоо, үүрэг хариуцлага, дадлагыг зохион байгуулах арга зүй улам боловсронгуй болж байгаа нь тухайн дадлагыг хийж буй оюутны мэдлэгээ практикт турших байдал, заах арга, мэргэжлийн ур чадвар, эв дүй, хариуцлага нь өндөрсөж байгаа нь харагдаж байна. Тиймээс бид одоо удирдаж буй сурган хүмүүжүүлэх дадлагын зохион байгуулалт, дадлагын үр дүнд дүн шинжилгээ хийх нь зүйтэй гэж үзээд энэхүү асуудлыг хөндлөө.
МУБИС-ийн сургуулийн өмнөх боловсролын сургуулийн бакалаврын сургалтын төлөвлөгөөнд суралцагч 15 кредит цаг бүхий 4 удаагийн сурган хүмүүжүүлэх дадлагыг хийж гүйцэтгэдэг. Үүнд:
· Ажиглалтын дадлага	 		3 кредит- 5-р улиралд /3 долоо хоног/
· Туршин заах дадлага 		4 кредит- 6-р улиралд /4 долоо хоног/
· Багшлах дадлага 			5 кредит - 7-р улиралд /5 долоо хоног/
· Удирдах ажилтын дадлага 		3 кредит- 8 улиралд /3 долоо хоног/
Сурган хүмүүжүүлэх дадлага нь өөр өөрийн гэсэн зорилго, чиглэл, бүтэцтэй бөгөөд оюутан удирдамжийн дагуу тухайн дадлагыг хийж гүйцэтгэн үнэлүүлдэг. /Дадлага бүрийн онцлогт тохируулан дадлагын дэвтэртэй болсон нь манай багш нарын ажлын нэг үзүүлэлт юм./ Тухайлбал дадлага бүрийн зорилго, чиглэл, агуулгыг авч үзвэл: 
· Ажиглалтын дадлагын явцад оюутан багш нь онолын мэдлэгээ практиктай холбон ойлгохын зэрэгцээ сургуулийн өмнөх боловсролын байгууллагын чиг хандлага, үйл ажиллагааг практикт тулгуурлан ажиглаж тэмдэглэл хөтөлдөг.
· Туршин заах дадлагын явцад оюутан багш, бүлгийн багш болон клиник профессор багшийн удирдлагаар үйл ажиллагааг төлөвлөх, бие даан зохион байгуулж үнэлгээ дүгнэлт авч багшлах арга барилыг эзэмшдэг.
· Багшлах дадлагын явцад оюутан багш ажиглалтын дадлага, туршин заах дадлагаар эзэмшсэн туршлагадаа тулгуурлан хүүхдийг таних, судлах, оношлохын зэрэгцээ, хүүхэд төвт үйл ажиллагааг бие даан төлөвлөн зохион байгуулж, суралцагч хамт олноороо болон мэргэжлийн багш нараар үнэлүүлж дүгнүүлэхийн чацуу эцэг эхтэй хамтран ажиллах арга барилыг эзэмшиж ирээдүйн багш болох анхны суурь үндсээ олдог.
· Удирдах ажилтны дадлагын явцад оюутан багш өмнөх дадлагуудаар эзэмшиж авсан онолын мэдлэгээ амьдралд бүтээлчээр хэрэгжүүлэхийн хамт дүүрэг, орон нутгийн мэргэжилтэн, цэцэрлэгийн удирдлагуудын үйл ажиллагааны онцлог, агуулга, арга зүйтэй танилцдаг.
Мөн МУБИС-ийн ректорын 2003 оны 76 тоот тушаалаар сургууль цэцэрлэгийн клиник профессор багшийг сонгон шалгаруулах журмын дагуу анх 2005 оноос цэцэрлэгийн мэргэжлийн ур чадвар бүхий заах арга зүйн өндөр чадвартай багш нарыг клиник профессор багшаар сурган, шалгаруулж хамтран ажиллаж байгаа бөгөөд сүүлийн 3 жилд клиник профессор багш нарын тоо нэмэгдсээр энэ хичээлийн жилд сургуулийн өмнөх боловсролын сургуулийн сурган хүмүүжүүлэх дадлага удирддаг 32 клиник профессор багштай хамтран ажиллах гэрээ байгуулан үйл ажиллагаа явуулж байна. 
Сурган хүмүүжүүлэх дадлагуудыг зохион байгуулахад хийгддэг ажлуудаас дурьдвал: Үүнд:
1. Эрүүл мэндийн төвтэй хамтран оюутныг эрүүл мэндийн үзлэгт хамруулж 6 төрлийн шинжилгээг хийлгэдэг.
2. Оюутны өөрсдийн саналаар оршин суугаа харъяалалын дагуу цэцэрлэгүүдэд хуваарилж клиник профессор болон мэргэжлийн багш нараар удирдуулдаг.
3. Тухайн дадлагыг удирдамжийн дагуу хийж гүйцэтгэх арга зүйн зөвөлгөө өгөх зорилготой оюутанд зориулсан дадлагын семинарыг зохион байгуулдаг.
4. Клиник багш нар болон дадлага удирдах багш нарт зориулсан дадлага удирдах арга зүйн семинарыг зохион байгуулдаг.
5. Оюутанд онолын мэдлэгээ практикт хэрэглэх арга зүйн зөвөлгөөг мэргэжлийн багш нараар хийлгэж /ээлжит хичээлийн боловсруулалт, хөгжүүлэх үйл ажиллагаа, үйл ажиллагааны төлөвлөгөөг баталдаг/
6. Клиник профессорууд дадлагын үр өгөөжийг дээшлүүлэхийн тулд харилцан туршлага солилцон цаг үеийн шаардлагыг мэдэрч оюутныг багш болгон бэлтгэх, залуу багш нарыг хөгжүүлэх боловсролын сурах-сургах үйл явцын судалгаа хийж харилцан туршлага солилцдог.
7. Дадлагын тайлангийн хурлыг сургууль дээр зохион байгуулж оюутан, клиник багш нартай дадлагын талаарх санал хүсэлтийг нь сонгож дараа дараагийнхаа дадлагын үйл ажиллагаанд тусгаж дадлагын дэвтрийг боловсронгуй болгон өөрчилдөг.
Сүүлийн жилүүдэд сурган хүмүүжүүлэх дадлага удирдан зохион байгуулсан байдлыг хүснэгтээр үзүүлвэл
	№
	Хичээлийн жил
	Сурган хүмүүжүүлэх дадлага
	Багшид ноогдох оюутны дундаж тоо

	
	
	Ажиглалт
5-р улирал
	Туршин заах
6-р улирал
	Багшлах
7-р улирал
	

	
	
	Оюутны тоо
	Дадлага удирдсан багшийн тоо
	Оюутны тоо
	Дадлага удирдсан багшийн тоо
	Оюутны тоо
	Дадлага удирдсан багшийн тоо
	

	
	
	
	СӨБС-ийн багш
	Клиник профессор
	
	СӨБС-ийн багш
	Клиник профессор
	
	СӨБС-ийн багш
	Клиник профессор
	

	1
	2010-2011
	170
	12
	4
	116
	12
	2
	114
	14
	3
	8 оюутан

	2
	2011-2012
	162
	1
	18
	164
	11
	5
	155
	12
	9
	8 оюутан

	3
	2012-2013
	173
	3
	22
	125
	1
	21
	152
	7
	15
	6 оюутан

	4
	2013-2014
	200
	5
	29
	-

1
 ангийн оюутан Л.У-ийн 
“Ажиглалтын дадлага”-ын 
талаарх сэтгэгдэл
Оюутнууд ажиглалтын дадлагыг хийх явцдаа зөвхөн хараад, тэмдэглээд суух биш оюутан өөрөө идэвхи санаачлаг
а
тай, бүтээлч байж бүлгийн хүүхдүүдтэй аль болох ойр  дотно харилцаж , тэдний найз нөхөд мэт   үйл ажиллагааг хамт
ран
 хийх явцдаа хүүхдийг ажиглавал  илүү их зүйлийг олж харан онолын 
мэд
л
э
гээ бататгах боломжтой юм байна гэж санагдсан.
Дадлагын дараа оюутнууд онол үзсэний ашиг алга, практик дээр гараад  хэрэглэгдэхгүй юм гэж ярьдаг. Ингэж ярьж байгаагийн хамгийн гол шалтгаан нь оюутнууд онолын мэдлэгийг  практиктай хэрхэн холбож уялдуулан ажиллах асуудлыг мэдэхгүй байгаатай холбоотой юм.
Энэ бүгдээс үзвэл  оюутнууд онолын мэдлэгийг хэрэггүй гээд орхихгүй 
 клиник профессор багшаасаа зөвлөгөө, туслалцаа авч
 онолоо сайн судалж, бид онолын мэдлэгийг практикт
ай холбох арга барилд суралцах
 нь дадлагын явцаас харагдлаа
…
 
 
)Дадлага хийсэн оюутны сэтгэгдлийг авч үзвэл: 

1
 ангийн оюутан Ж.А-ийн “Багшлах дадлага”-ын талаарх сэтгэгдэл
… бага насны хүүхэдтэй ажиллаж байгаа багш нар өөрсдөө мэргэжилдээ дуртай, хүүхдэд хайртай, асар их тэвчээртэй, зорилгодоо үнэнч хүмүүс ажилладаг нь харагдсан. цэцэрлэгийн багш хүүхдийн хамгийн дотны найз нь болж, тэдэнтэйгээ нэг л том хүмүүстэй ярьж байгаа мэт ярилцдаг, өөртөө таагүй зүйлээ умартаж, тэдний өхөөрдөм зан авир хөдөлгөөнийг харж түүнээсээ ажиллах хэрч хүчийг авч, мөн 
ажлаа үнэнчээр хийдэг, ар гэрээ мартдаг, цаг нойргүй ажил хийдэг маш хариуцлагатай мэргэжил гэдгийг 
бүлгийн багш болон дадлага удирдаж буй клиник багш нарын үйл ажиллагаанаас 
мэдэрсэн. 
Дадлага хийснээр хичээл заах аргын хэд хэдэн аргачлал, үзүүлэн таниулах хэрэглэгдэхүүнийг бэлтгэх, судалг
аа
ны арга дүгнэлт үнэлгээ зэргийг суралцаж авсан. 
Хүүхэд бүрийг сайшаан урамшуулж байхгүй бол хүүхэд гэдэг гэнэн тоомоогүй үрс болохоор магтах, урам зориг халамгүй хайрлаж байх нь чухал юм байна гэдэг сэтгэгдэл өөрийн эрхгүй төрж байсан. 
 
)







Дүгнэлт
1. Сурган хүмүүжүүлэх дадлагын зохион байгуулалтын менежментийг боловсронгуй болгон явуулж байгаа нь тухайн дадлагын зорилго, агуулга, ач холбогдолыг бүрэн хангах нөхцлийг бүрдүүлэн үр дүнтэй ажил болж байна.
2. Клиник профессор багш нартай хамтран ажилласнаар нэг багштай ажиллах оюутны тоо цөөрч, улмаар оюутны хариуцлага, дадлагад хандах хандлага, мэргэжилдээ дур сонирхолтой болж байгаа зэрэг дадлагын явц, үр дүн сайжирч байгаа нь харагдлаа. 
3. Мэргэжлийн багш нар оюутан болон клиник профессор багш нартай хамтран дадлагыг удирдамжийн дагуу хийж гүйцэтгэх арга зүйн зөвөлгөө, зөвлөмжийг өгч байгаа нь тухайн дадлагын зорилго, мөн чанар, ач холбогдол бусад дадлагуудаасаа ялгарах онцлог, мөн тэдний уялдаа холбоог илүү сайн мэдэж оюутны үйл ажиллагааг чиглүүлэх, зөвлөх, туслахад тус дөхөм болж байна. 
4. Оюутны дадлагыг цэцэрлэгийн клиник профессор багш нар удирдан зохион байгуулж байгаа нь оюутанд орон хувьд ойр, бүхий л үйл ажиллагааг хамтран зохион байгуулж байгаа нь  удирдах, чиглүүлэх, зөвлөн туслах, хийснээр мэргэжилдээ дур сонирхолтой болж, өөрийн мэдлэг чадварын түвшиндээ үнэлгээ дүгнэлт хийж, цаашид судлан шинжлэх, сурч хөдөлмөрлөх зорилго, чиглэлтэй болж, сурах хандлага нь чанарын өөрчлөлт гарч байгаа нь харагдаж байсан. 

4. Туяа.Д Багшлах дадлагын дэвтэр УБ., 2012

